
​​​«Հայաստանի Հանրապետության քրեական օրենսգրքում փոփոխություն կատարելու մասին» և «Ռազմական ոստիկանության մասին» օրենքում լրացումներ և փոփոխություններ կատարելու մասին» ՀՀ օրենքների նախագծերի առնչությամբ շահագրգիռ մարմինների կողմից արված առաջարկությունների վերաբերյալ
	1.  Արդարադատության նախարարություն

	N //10290-2025

	«Հայաստանի Հանրապետության քրեական օրենսգրքում փոփոխություններ կատարելու մասին» օրենքի նախագծով առաջարկվում է 2021 թվականի մայիսի 5֊ի Հայաստանի Հանրապետության քրեական օրենսգրքի 462-րդ հոդվածը շարադրել հետևյալ խմբագրությամբ'
«1. Հայւրարարված վարժական հավաքին կանչված քաղաքացու կողմից վարժական հավաքից խուսափելը, որը դրսևորվել է վարժական հավաքին ներգրավվելու նպաւրակով իր հաշվառման վայրի զինվորական կոմիսարիաւր ներկայանալու պարտականության խախւրման կամ օրենքով սահմանված առողջական վիճակի հետազոտում և բժշկական փորձաքննություն չանցնելու կամ վարժական հավաքին ներգրավվելուց հրաժարվելու կամ վարժական հավաքին ներգրավվելուց որնէ այլ եղանակով խուսափման ձևով՝ վարժական հավաքին կանչվելու ենթակա չլինելու՝ օրենքով սահմանված հիմքերի բացակայության դեպքում՝
պատժվում է տուգանքով՝ առավելագույնը քսանապատիկի չափով, կամ կարճաժամկետ ազատազրկմամբ՝ առավելագույնը երկու ամիս ժամկետով, կամ ազատազրկմամբ՝ մեկից երեք տարի ժամկետով:
2. Սույն հոդվածի 1-ին մասով նախատեսված արարքը, որը կատարվել է'
1) իրեն մարմնական վնասվածք պատճառելու կամ հիվանդության սիմուլյացիայի ճանապարհով, կամ
2) փաստաթուղթ կեղծելու կամ խաբեության այլ ճանապարհով՝
պատժվում է ազատազրկմամբ' երկուսից հինգ տարի ժամկետով:
3. Սույն հոդվածի 1-ին կամ 2-րդ մասով նախատեսված հանցանք կատարած անձն ազատվում է քրեական պատասխանատվությունից, եթե կամովին ներկայացել և ներգրավվել է վարժական հավաքին:»:
Անհրաժեշտ ենք համարում նշել, որ ՀՀ արդարադատության նախարարության կողմից մշակվել և շրջանառության է դրվել «Հայաստանի Հանրապետության քրեական օրենսգք քում փոփոխություններ կատարելու մասին» ՀՀ օրենքի նախագիծը, որով, ի թիվս այլնի, առաջարկվում է ՀՀ քրեական օրենսգրքի 462-րդ հոդվածի 1֊ին մասի սանկցիայից հանել կարճաժամկետ ազատազրկում պատժատեսակը, տուգանք պատժատեսակի չափը' «առավելագույնը քսանապատիկի չափով» փոխարինել «տասնապատիկից երեսնապատիկի չափով», իսկ ազատազրկման համար նախատեսված «առավելագույնը երկու տարի ժամկետը» փոխարինել «մեկից երեք տարի ժամկետով»:
Այս համատեքստում, առաջարկում ենք ձեռնպահ մնալ ՀՀ քրեական օրենսգրքի 462֊րդ հոդվածի 1֊ին մասի սանկցիայում փոփոխություններ կատարելուց, իսկ Նախագծով առաջարկվող մյուս իրավակարգավորումների վերաբերյալ դիտողություններ և առաջարկություններ չկան:
	Մասամբ է ընդունվել
Հաշվի առնելով, որ հոդվածը Պաշտպանության նախարարության կողմից շարադրվում է նոր խմբագրությամբ, դրա սանկցիայում հաշվի են առնվել, Արդարադատության նախարարության կողմից առաջարկվող փոփոխությունները:


	Ինչ վերաբերում է «Ռազմական ոստիկանության մասին» օրենքում լրացումներ և փոփոխություններ կատարելու մասին» ՀՀ օրենքի նախագծին, ապա հարկ ենք համարում նշել հետևյալը'
««Ռազմական ոստիկանության մասին» ՀՀ օրենքում լրացումներ և փոփոխություններ կատարելու մասին» ՀՀ օրենքի նախագծով առաջարկվում է «Ռազմական ոստիկանության մասին» ՀՀ օրենքի 4֊րդ հոդվածի 1֊ին մասի 2-րդ կետում «հանցագործությունների» բւսռից հետո լրացնել «փաստերի հայտնաբերումը,» բառերը, իսկ «և խափանումը» բառերը փոխարինել «խափանումը և բացահայտումը» բառերով:
Վերոգրյալից և Նախագծի հիմնավորումից պարզ չէ' ի վերջո խոսքը վերաբերում է նախապատրաստվող հանցագործությունների «փաստերի հայտնաբերմանը», թե արդեն իսկ կատարված հանցագործությունների «փաստերի հայտնաբերմանը»: Այս առումով հարկ է նշել, որ գործող իրավակարգավորումների համաձայն' ռազմական ոստիկանությունը, օրենքին համապատասխան, ապահովում է զինծառայողների կողմից նախապատրաստվող կամ կատարվող հանցագործությունների նախականխումը, կանխումը և խափանումը: Ըստ այդմ' նախապատրաստվող հանցագործությունների «փաստերի հայտնաբերումը», ըստ էության, զինծառայողների կողմից նախապատրաստվող հանցագործությունների նախականխումը և կանխումն է, իսկ եթե հիշյալ ձևակերպումը վերաբերում է արդեն իսկ կատարված հանցագործությունների «փաստերի հայտնաբերմանը», ապա նույն նախագծով առաջարկվում է նաև լրացնել «բացահայտումը» բառը: Նման պայմաններում, հակասությունները բացառելու և իրավական որոշակիությունն ապահովելու նպատակով առաջարկում ենք հանել «փաստերի հայտնաբերումը,» բառերը:
	Ընդունվել է
Նախագծի 1-ին հոդվածի 1-ին կետը խմբագրվել է:


	««Ռազմական ոստիկանության մասին» ՀՀ օրենքում լրացումներ և փոփոխություններ կատարելու մասին» ՀՀ օրենքի նախագծով առաջարկվում է նաև «Ռազմական ոստիկանության մասին» ՀՀ օրենքի 8֊րդ հոդվածի 1-ին մասում «կամ կատարվող հանցագործությունները կանխելիս և խափանելիս» բառերը փոխարինել «, կատարվող կամ կատարված հանցագործությունները կանխելիս, խափանելիս, հայտնաբերելիս և բացահայտելիս» բառերով, որի արդյունքում ստացվում է, որ հնարավոր է կանխել արդեն իսկ կատարված հանցագործություները: Հետևաբար' առաջարկում ենք վերաձևակերպել հիշյալ մասով նախատեսվող փոփոխությունները:
	Ընդունվել է

Նախագծի 2-րդ հոդվածը խմբագրվել է:


	Միաժամանակ հարկ ենք համարում նշել նաև, որ ««Ռազմական ոստիկանության մասին» ՀՀ օրենքում լրացումներ և փոփոխություններ կատարելու մասին» ՀՀ օրենքի նախագծի 4-րդ հոդվածով նույն օրենքում լրացվող 11.2-րդ հոդվածի 1-ին մասի 1֊ին կետում նախատեսվում է, որ ռազմական ոստիկանությունը զինապարտ քաղաքացիներին զինվորական հաշվառման վերցնելու, պարտադիր զինվորական ծառայության կամ զորահավաքային զինվորական ծառայության զորակոչելու կամ պահեստազորային պատրաստության միջոցառումներին ներգրավելու գործընթացում իրավունք ունի' քաղաքացիներին հանձնել զինվորական կոմիսարիատ ներկայանալու ծանուցագրերը, որի արդյունքում փաստացի առաջանում է ռազմական ոստիկանության և զինվորական կոմիսարիատների լիազորությունների կրկնություն, մասնավորապես' «Զինվորական ծառայության և զինծառայողի կարգավիճակի մասին» օրենքի 20-րդ հոդվածի դրույթների համաձայն' պարտադիր զինվորական ծառայության զորակոչին քաղաքացու ներկայությունն ապահովելու նպատակով համապատասխան զինվորական կոմիսարիատն է քաղաքացուն փաստաթղթային կամ էլեկտրոնային եղանակով ծանուցում' զինվորական կոմիսարիատ ներկայանալու պարտավորության մասին' ծանուցման մեջ նշելով զինվորական կոմիսարիատ ներկայանալու ժամկետը, միաժամանակ հարկ է նշել նաև, որ ի տարբերություն նախագծի նշված կարգավորմի' նշված օրենքում հստակ սահմանված է նաև ծանուցման եղանակները:
Բացի վերոգրյալը, հարկ է նշել նաև, որ «Զինվորական ծառայության և զինծառայողի կարգավիճակի մասին» օրենքի 59-րդ հոդվածի 6-րդ մասում նույնպես նախատեսված է, որ քաղաքացին վարժական հավաքի կանչվում է իր հաշվառման վայրի զինվորական կոմիսարիատի կողմից սույն օրենքի 20-րդ հոդվածի 4-րդ մասի համաձայն տրված ծանուցման համաձայն, ուստի այս մասով նույնպես առաջանում է լիազորությունների կրկնություն:
	Ընդունվել է
Նախագծի 4-րդ հոդվածը հանվել է:


	Ինչ վերաբերում է նույն հոդվածի 1֊ին մասի 2-րդ կետով նախատեսված կարգավորումներին, որոնց համաձայն' ռազմական ոստիկանությունը զինապարտ քաղաքացիներին զինվորական հաշվառման վերցնելու, պարտադիր զինվորական ծառայության կամ զորահավաքային զինվորական ծառայության զորակոչելու կամ պահեստազորային պատրաստության միջոցառումներին ներգրավելու գործընթացում իրավունք ունի՝ զինվորական կոմիսարիաւր կամ առողջական վիճակի հետազոտում կամ բժշկական փորձաքննություն իրականացնող մարմին չներկայացած զորակոչիկննրին հայտնաբերելու, պարտավորեցնելու և համապատասխան զինվորական կոմիսարիատ ներկայացնելու, պարտադիր զինվորական կամ զորահավաքային զորակոչից կամ պահեստազորային պատրաստության միջոցառումներից խուսափող անձանց վերաբերյալ տեղեկություններ ստանալու և օրենքով սահմանված կարգով համապատասխան գործողություններ կատարելու, ապա հարկ ենք համարում նշել, որ ղեկավարվելով իրավական որոշակիության սահմանադրական սկզբունքի դրույթներով' անհրաժեշտ է հստակեցնել հիշյալ կարգավորումները, քանի որ տվյալ պարագայում պարզ չի դառնում, թե ինչ միջոցներով է ռազմական ոստիկանությունը նշված անձանց հայտնաբերելու, պարտավորեցնելու և համապատասխան զինվորական կոմիսարիատ ներկայացնելու, ինչպես նաև պարզ չէ, թե օրենքով սահմանված կարգով ինչ համապատասխան գործողություններ կատարելու մասին է խոսքը:
	Ընդունվել է
Նախագծի 4-րդ հոդվածը հանվել է:


	2. Ֆինանսների նախարարություն


	

	
	

	Նախագիծը 29.01.2025թ. N ՊՆ/510-960-2025 գրությամբ ներկայացվել է քննարկման՝ սահմանված ժամկետում պատասխան չի ստացվել:
	

	3. Ներքին գործերի նախարարություն
	05.02.2025թ.

	
	N 43/6/27125-2025

	Դիտողություններ և առաջարկություներ չկան:
	Ընդունվել է



	4.  Ազգային անվտանգության ծառայություն


	06.02.2025թ.

	
	N 11/131

	Դիտողություններ և առաջարկություներ չկան:
	Ընդունվել է



	5.  Գլխավոր դատախազություն


	07.02.2025թ.

	
	N 02/20.4/2385-2025

	ՀՀ գլխավոր դատախազությունում ուսումնասիրվել է «Հայաստանի Հանրապետության քրեական օրենսգրքում փոփոխություն կատարելու մասին» օրենքի նախագիծը, որի արդյունքում պարզվել է, որ այն լրամշակման կարիք ունի:

Հաշվի առնելով վերոգրյալը՝ առաջարկվում է կազմակերպել աշխատանքային քննարկում, որին ՀՀ դատախազությունից կմասնակցի ՀՀ զինվորական դատախազի տեղակալ Կարեն Հարությունյանը (հեռ.՝ 010-511-685), ինչի արդյունքում կմշակվի օրենքի փոխհամաձայնեցված նախագիծ:
	Ընդունվել է 
Կազմակերպվել է քննարկում՝ Գլխավոր դատախազությունը առարկություններ չունի:



	6.  Քննչական կոմիտե

	07.02.2025թ.

	
	N01/11/48477-25

	1. Հայաստանի Հանրապետության քրեական օրենսգրքում փոփոխություն կատարելու մասին ՀՀ օրենքի նախագծով (այսուհետ՝ Նախագիծ) 462-րդ հոդվածի 1-ին մասն առաջարկվում է խմբագրել հետևյալ բովանդակությամբ. 

«1. Հայտարարված վարժական հավաքին կանչված քաղաքացու կողմից վարժական հավաքից խուսափելը, որը դրսևորվել է վարժական հավաքին ներգրավվելու նպատակով իր հաշվառման վայրի զինվորական կոմիսարիատ ներկայանալու պարտականության խախտման կամ օրենքով սահմանված առողջական վիճակի հետազոտում և բժշկական փորձաքննություն չանցնելու կամ վարժական հավաքին ներգրավվելուց հրաժարվելու կամ վարժական հավաքին ներգրավվելուց որևէ այլ եղանակով խուսափման ձևով՝ վարժական հավաքին կանչվելու ենթակա չլինելու՝ օրենքով սահմանված հիմքերի բացակայության դեպքում՝ 

պատժվում է տուգանքով՝ առավելագույնը քսանապատիկի չափով, կամ կարճաժամկետ ազատազրկմամբ՝ առավելագույնը երկու ամիս ժամկետով, կամ ազատազրկմամբ՝ առավելագույնը երկու տարի ժամկետով։»: 

Համաձայն Նախագծի՝  հայտարարված վարժական հավաքին կանչված քաղաքացու կողմից վարժական հավաքից խուսափելու հանցանքի օբյեկտիվ կողմը դրսևորվում է հետևյալ գործողություններից որևէ մեկի կատարմամբ.

- վարժական հավաքին ներգրավվելու նպատակով իր հաշվառման վայրի զինվորական կոմիսարիատ ներկայանալու պարտականության խախտման,

- օրենքով սահմանված առողջական վիճակի հետազոտում և բժշկական փորձաքննություն չանցնելու,

- վարժական հավաքին ներգրավվելուց հրաժարվելու,

- վարժական հավաքին ներգրավվելուց որևէ այլ եղանակով խուսափման ձևով։ 

Վերոգրյալից հետևում է, որ հայտարարված վարժական հավաքին կանչված քաղաքացու կողմից ներկայանալու իր պարտականությունը ցանկացած եղանակով չկատարելը համարվելու է հանցավոր արարք և առաջացնելու է քրեաիրավական գործիքակազմի միջոցով դրան իրավական գնահատական տալու իրավասու մարմնի պարտականություն: Մինչդեռ, նույն քրեաիրավական գործիքակազմի կիրառման արդյունքում հնարավոր է պարզվեն բազմաթիվ հանգամանքներ, որոնք կարող են հանդիսանալ քրեական հետապնդումը բացառող հանգամանքներ: Օրինակ, քաղաքացու պատշաճ ծանուցված լինելու հանգամանքը ստուգելիս կարող է պարզվել, որ նա օբյեկտիվ պատճառներով չի ստացել համապատասխան ծանուցումը (բնակության վայրից բացակայություն, ինտերնետ կապի կամ տեխնիկական միջոցների բացակայություն և այլն), կամ, այլ օբյեկտիվ հանգամանքներից ելնելով ծանուցագրում նշված օրը չի կարողացել ներկայանալ զինկոմիսարիատ (օրինակ՝ գտնվել է ստացիոնար բուժման մեջ և այլն), կամ ի հայտ կգան այնպիսի հանգամանքներ, որոնց ուժով քաղաքացին ենթակա չի լինի զորահավաքային զորակոչի «Պաշտպանության մասին» ՀՀ օրենքի 29-րդ հոդվածի 2-րդ մասի համաձայն: 

Թվարկված հանգամանքների պարզումը քրեաիրավական գործիքակազմի կիրառմամբ ընդունելի չէ, քանզի այն առաջացնելու է վարույթն իրականացնող մարմնի անհարկի գերծանրաբեռնվածություն, իսկ առանձին դեպքերում՝ առողջական վիճակի ստուգման անհրաժեշտության պարագայում, նաև պետության ֆինանսական միջոցների զգալի ծախս:

Ուսումնասիրությունները ցույց են տվել, որ վերջին ժամանակահատվածում իրականացված վարժական հավաքի շրջանակներում ՀՀ ՊՆ զորակոչային և զորահավաքային համալրման ծառայության ստորաբաժանումների կողմից «Պաշտպանության մասին» ՀՀ օրենքի 29-րդ հոդվածի 2-րդ մասի իմաստով քաղաքացու զորակոչի ենթակա լինելու հանգամանքը պարզելու համար ուղարկվում են հազարավոր ծանուցումներ, որի արդյունքում ծանուցված անձանցից հաշվառման վայրի զինկոմիսարիատ է ներկայանում չնչին տոկոսը: 

Վերոգրյալի պայմաններում առաջարկում ենք վարժական հավաքի գործընթացը կազմակերպել երկու փուլով, որի պարագայում՝ «առաջին փուլում» վարժական հավաք հայտարարելուց հետո քաղաքացին կկանչվի զինկոմիսարիատ, կստուգվի «Պաշտպանության մասին» ՀՀ օրենքի 29-րդ հոդվածի 2-րդ մասի իմաստով քաղաքացու զորակոչի ենթակա լինելու հանգամանքը, իսկ «երկրորդ փուլում»՝ «Պահեստազորային պատրաստության շրջանակներում իրականացվող միջոցառումների կազմակերպման կարգը սահմանելու մասին» ՀՀ կառավարության 2018 թվականի հոկտեմբերի 18-ի N 1174-Ն որոշման 1-ին կետով սահմանված հավելվածի 30-րդ կետով սահմանված կարգով բուժհետազոտում անցնելուց և դրա արդյունքներով անցկացվող միջոցառմանը ներգրավվելու ենթակա ճանաչվելու դեպքում տրված ծանուցման հիման վրա կուղարկվի միջոցառման անցկացման զորամաս: 

Արդեն «երկրորդ փուլում», երբ հաստատապես հայտնի կլինի վարժական հավաքի կանչված քաղաքացու կողմից օրենքով սահմանված առողջական վիճակի հետազոտում և բժշկական փորձաքննություն չանցնելու կամ վարժական հավաքին ներգրավվելուց հրաժարվելու, կամ վարժական հավաքին ներգրավվելուց որևէ այլ եղանակով խուսափելու փաստը, կնախաձեռնվի քրեական վարույթ: Նման իրավակարգավորումների պայմաններում, նախաքննական մարմինը զերծ կմնա քաղաքացու պատշաճ ծանուցված լինելու և վերջինիս զորակոչի պիտանի լինելու հանգամանքը քրեաիրավական գործիքակազմի կիրառմամբ լրացուցիչ ապացուցելու պարտականությունից, ինչն իր հերթին հնարավորություն կտա արագ արձագանքել արարքին և լուծել վարույթի ընթացքը։ 

Ինչ վերաբերում է քաղաքացու կողմից «առաջին փուլում» զինկոմիսարիատ չներկայանալուն, ապա առաջարկում ենք վարչական իրավախախտումների վերաբերյալ ՀՀ օրենսգիրքը լրացնել  նոր զանցակազմով, որը պատասխանատվություն կնախատեսի վարժական հավաքին կանչված քաղաքացու կողմից վարժական հավաքից խուսափելու նպատակով ծանուցագրում նշված ժամկետում առանց հարգելի պատճառի իր հաշվառման վայրի զինվորական կոմիսարիատ չներկայանալու համար:

 Առաջարկում ենք նաև լրացվող հոդվածում, որպես զանցանքը ծանրացնող հանգամանք նախատեսել 1-ին մասով նախատեսված արարքը վարչական տույժի միջոց կիրառելուց հետո մեկ տարվա ընթացքում կրկին կատարելը: 

Բացի այդ, առաջարկում ենք լրացվող հոդվածում հստակեցնել հարգելի պատճառ եզրույթը՝ սահմանելով, որ հարգելի պատճառ է համարվում քաղաքացու կողմից բժշկական օգնություն և սպասարկում իրականացնող կազմակերպությունում հիվանդանոցային պայմաններում բուժման մեջ գտնվելը կամ ժամանակավոր անաշխատունակության մեջ գտնվելը, ինչպես նաև այլ հանգամանքները կամ այլ օբյեկտիվ պատճառները, որոնք հնարավորություն չեն տալիս քաղաքացուն ծանուցագրով ներկայանալ զինվորական կոմիսարիատ: 

Վերոգրյալի համատեսքստում առաջարկում ենք նաև. 

-մեկ տարվա ընթացքում երրորդ անգամ վարժական հավաքին քաղաքացու չներկայանալու դեպքում, նրա պատասխանատվության հարցը լուծել քրեաիրավական գործիքակազմի կիրառմամբ, 

- քննարկել զորահավաքային զորակոչից խուսափած քաղաքացու նկատմամբ միաժամանակյա այլ սահմանափակումների կիրառման հարցը, այդ թվում՝ ՀՀ  պետական սահմանը հատելու արգելքի, տրանսպորտային միջոց վարելու իրավունքի կասեցման գործիքակազմի կիրառմամբ, 

- ՀՀ քրեական օրենսգրքի 462-րդ հոդվածում նախատեսել խրախուսական նորմ՝ համաձայն որի՝ վարժական հավաքից խուսափած անձը կազատվի քրեական պատասխանատվությունից, եթե կամովին ներկայացել և մեկնել  է վարժական հավաքի,
- փոփոխել և խստացնել ՀՀ քրեական օրենսգրքի 462-րդ հոդվածի 1-ին մասի սանկցիան՝ հանել տուգանք պատժի տեսակը և ազատազրկման ձևով պատժի առավելագույն չափ  սահմանել երեք տարին: 
	Չի ընդունվել

 Վարժական հավաքներից խուսափելու արարքը քրեականացված է առաջին հերթին կանխարգելիչ նպատակով: Բացի այդ, ծանուցումների պատշաճ ապահովման նպատակով արդեն իսկ կատարվել են օրենսդրական և ենթաօրենսդրական փոփոխություններ, ինչպես նաև սկզբնապես արարքը որպես զանցանք սահմանելու դեպքում այն կհանգեցնի զինկոմիսարիատների կողմից մեծ ծավալի վարչական վարույթների իրականացման անհրաժեշտության, ինչը բացասական ազդեցություն կունենա նաև զինկոմիսարիատի՝ օրենքով սահմանված գործառույթների պատշաճ իրականացման գործընթացի վրա:

Ընդունվել է

Ընդունվել է ի գիտություն 
Ազատազրկման ձևով պատժի չափը նախատեսվել է մեկից երեք տարի: Տուգանքը հանելու հարցը քննարկվել է նախարարական պետաիրավական կոմիտեի նիստում:

	2. «Ռազմական ոստիկանության մասին օրենքում լրացումներ և փոփոխություններ կատարելու մասին» ՀՀ օրենքի նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն


	7. Մարդու իրավունքների պաշտպան

	04.04.2025թ.

	
	N 01/13.3/1487-2025

	««Հայաստանի Հանրապետության քրեական օրենսգրքում փոփոխություն կատարելու մասին» և «Ռազմական ոստիկանության մասին» Հայաստանի Հանրապետության օրենքում լրացումներ և փոփոխություններ կատարելու մասին» Հայաստանի Հանրապետության օրենքների նախագծերի փաթեթի վերաբերյալ ՀՀ մարդու իրավունքների պաշտպանի աշխատակազմի նկատառումները հանգում են հետևյալին.
1. ««Հայաստանի Հանրապետության քրեական օրենսգրքում փոփոխություն կատարելու մասին» Հայաստանի Հանրապետության օրենքի նախագծի 1-ին հոդվածով նախատեսվում Է Քրեական օրենսգրքի «Վարժական հավաքից խուսափելը» վերտառությամբ 462-րդ հոդվածը շարադրել նոր խմբագրությամբ, որով, սակայն, նախատեսված չէ քրեական պատասխանատվությունից ազատելու վերաբերյալ խրւսխուսական նորմ:
Այս համատեքստում, հարկ է նշել, որ ՀՀ քրեական օրենսգրքում առկա են նորմեր, որոնք կարգավորում են հանցագործություն կատարելուց հետո անձի կողմից դրսևորած պոզիտիվ (դրական) վարքագծի հիման վրա ծագող հատուկ հասարակական հարաբերությունները: Այդպիսի նորմեր սահմանված են ինչպես Քրեական օրենսգրքի ընդհանուր մասում, այնպես էլ հատուկ մասի առանձին հոդվածներում:
Օրինակ' ՀՀ քրեական օրենսգրքի «Պարտադիր զինվորական կամ այլընտրանքային ծառայությունից կամ զորահավաքային գորակոչց խուսափելը» վերտառությամբ 461-րդ հոդվածի 4-րդ հոդվածի համաձայն' նույն հոդվածի 1-ին կամ 2-րդ մասով նախատեսված հանցանք կատարած անձն ազատվում է քրեական պատասխանատվությունից, եթե կամովին ներկայացել և զորակոչվել է պարտադիր զինվորական կամ այլընտրանքային ծառայության կամ կամավոր ներկայանալով քրեական վարույթ իրականացնող մարմին' Հայաստանի Հանրապետության պետական բյուջե է վճարել պարտւսդիր զինվորական ծառայություն չանցնելու դիմաց օրենքով սահմանված գումարը:
Նման նորմերը նպատակ ունեն քրեորեն հետապնդելի արարք կատարած անձանց դրդել իրականացնել սոցիալական նշանակություն ունեցող որոշակի դրական' հանրօգուտ վարքագիծ:
ՀՀ վճռաբեկ դատարանը, անդրադառնալով խրախոաական նորմերի բնույթին, ընդգծել է, որ դրանցում սահմանվում են պահանջներ, որոնց իրականացման դեպքում հնարավոր է եզրակացնել, որ հանցագործություն կատարած անձը կորցրել է իր երբեմնի հանրային վտանգավորությունը, որի արդյունքում նպատակահարմար է այդ անձին ազատել քրեաիրավական ներգործության միջոցներից, մասնավորապես' քրեական պատասխանատվությունից:
Վերոգրյալի հաշվառմամբ՝ հարկ է նշել, որ օրենսդրի կողմից խրախուսական բնույթի նորմերի նախատեսումը հանցագործությունների դեմ պայքարի միջոց է, որն ուղղված է հանցագործության խափանմանը կամ դրանց հետ կապակցված այլ հանցագործությունների կանխմանը:
Խրախուսական նորմերի առկայությունը կարող է շատ արդյունավետ լինել սոցիալական խնդիրներ լուծելիս:
Վերոգրյալի հաշվառմամբ' առաջարկում ենք նախագծային խնդրո առարկա հանցակազմի պարագայում ևս նախատեսել քրեական պատասխանատփսթյունից ազատելու վերաբերյալ խրախուսական նորմ:
	Ընդունվել է



	2. ««Ռազմական ոստիկանության մասին» Հայաստանի Հանրապետության օրենքում լրացումներ և փոփոխություններ կատարելու մասին» Հայաստանի Հանրապետության օրենքի նախագծի 1֊ին հոդվածով նախատեսվում է «Ռազմական ոստիկանության մասին» օրենքի 4-րդ հոդվածի 1֊ին մասը լրացնել 6-րդ կետով, որի համաձայն՝ ռազմական ոստիկանությունը, օրենքին համապատասխան, ապահովում է աջակցել զինվորական կոմիսարիատներին զինապարտ քաղաքացիներին զինվորական հաշվառման վերցնելու, պարտադիր զինվորական ծառայության կամ զորահավաքային զինվորական ծառայության զորակոչելու կամ պահեստազորային պատրաստության միջոցառումներին ներգրավելու գործընթացում:
Այսպիսով, նախագծային կարգավորումից ստացվում Է, որ վերը նշված հարցերում Ռազմական ոստիկանության առջև Օրենքով նոր խնդիր Է դրվում:
Վերոգրյալի առնչությամբ կարևոր Է նկատի ունենալ, որ Օրենքի 1-ին հոդվածի 1-ին մասի համաձայն՝ Ռազմական ոստիկանությունը գործում Է Հայաստանի Հանրապետության պաշտպանության բնագավառում պետական լիազոր մարմնի համակարգում և կոչված Է Հայաստանի Հանրապետության զինված ուժերում իրականացնելու Օրենքով իրեն վերապահված խնդիրները:
Այսինքն, Ռազմական ոստիկանության խնդիրների/լիազորությունների շրջանակը Օրենքով սահմանափակվում Է ՀՀ զինված ուժերով, մինչդեռ նախագծային նման կարգավորման նախատեսմամբ Ռազմական ոստիկանության խնդիրները դուրս են գալիս ՀՀ զինված ուժերից՝ տարածվելով նաև այն անձանց վրա, ովքեր ՀՀ զինված ուժերում չեն:
Այսպիսով՝ նման նախագծային կարգավորումն, ինքնին, հակասության մեջ Է դրվում Օրենքի 1֊ին հոդվածի 1-ին մասի հետ, որով տրված Է Ռազմական ոստիկանության հասկացությունը:
Քննարկվող հարցի վերաբերյալ մի շարք պետությունների փորձի ուսումնասիրությունը ցույց Է տվել, որ միջազգային պրակտիկայում ռազմական ոստիկանությունը գործում Է միայն զինված ուժերի շրջանակներում և օժտված չէ քաղաքացիակւսն անձանց նկատմամբ լիազորություններով: Ֆրանսիայում, օրինակ, Ռազմական ոստիկանությունը (Gendarmerie Nationale) ունի երկակի իրավասություն (ռազմական և քաղաքացիական), բայց լիազորությունների բաժանումը խստորեն պահպանվում է: «Խուսափողների» հետախուզումը քաղաքացիական իրավապահ մարմինների իրավասությունն է: Գերմանիայում ռազմական ոստիկանությունը (Feldjager) գործում է միայն բանակում: Ծառայությունից խուսափող անձինք հանձնվում են քաղաքացիական ոստիկանության իրավասությւսնը: Հունաստանում ևս ռազմական ոստիկանության լիազորությունները սահմանափակվում են բանակով, ռազմական օբյեկտներով և «զինծառայող» կարգավիճակ ունեցող անձանցով:
Այսինքն, պետությունները հիմնականում այն տրամաբանությամբ են առաջնորդվում, որ քաղաքացիական և ռազմական իրավապահ մարմինների խնդիրներն ու գործառույթները չմիաձուլվեն, լինեն հստակ տարանջատված և գործառույթների կրկնություններ չլինեն:
Հետևաբար, առաջարկում ենք Նախագծով Ռազմական ոստիկանության նախատեսվող խնդիրների շրջանակը վերանայել ներկայացված տեսանկյունից:
	Չի ընդունվել

Լրացվող գործառույթները հակադրության մեջ չեն ՊՆ ռազմական ոստիկանության գործունեության նպատակի և խնդիրների հետ:

	3. Ա.Նախագծի 4-րդ հոդվածով նախատեսվում է Օրենքը լրացնել 11.2-րդ հոդվածով՝ հետևյալ բովանդակությամբ.
«Հոդված 11.2. Ռազմական ոստիկանության լիազորությունները զինապարտ քաղաքացիներին զինվորակւսն հաշվառման վերցնելու, պարտադիր զինվորական ծառայության կամ զորահավաքային զինվորական ծառայության զորակոչելու կամ պահեստազորային պատրաստության միջոցառումներին ներգրավելու գործընթացում
1. Ռազմական ոստիկանությունը զինապարտ քաղաքացիներին զինվորական հաշվառման վերցնելու, պարտադիր զինվորական ծառայության կամ զորահավաքային զինվորական ծառայության զորակոչելու կամ պահեստազորային պատրաստության միջոցառումներին ներգրավելու գործընթացում իրավունք ունի'
1) քաղաքացիներին զինվորական կոմիսարիատ ներկայանալու ծանուցագրերի հանձնումը.
2) զինվորական կոմիսարիատ կամ առողջական վիճակի հետազոտում կամ բժշկական փորձաքննություն իրականացնող մարմին չներկայացած զորակոչիկներին հայտնաբերելու, պարտավորեցնելու և համապատասխան զինվորական կոմիսարիատ ներկայացնելու, պարտադիր զինվորական կամ զորահավաքային զորակոչից կամ պահեստազորային պատրաստության միջոցառումներից խուսափող անձանց վերաբերյալ տեղեկություններ ստանալու և օրենքով սահմանված կարզով համապատասխան գործողություններ կատարելու:»:
Նախագծային վերոգրյալ կարգավորմամբ Ռազմական ոստիկանությանը վերապահվում են նոր լիազորություններ, որի առնչությամբ նախ՝ կարևոր է նկատի ունենալ այն, որ գործող իրավակարգավորումներով քաղաքացիներին ՀՀ զինվւսծ ուժեր ներգրավման գործընթացում իրավապահ մարմինները' մասնավորապես ՆԳՆ ոստիկանությունը, զինվորական կոմիսարիատ կամ առողջական վիճակի հետազոտում կամ բժշկական փորձաքննություն իրականացնող մարմին չներկայացած զորակոչիկներին հայտնաբերելու, պարտավորեցնելու և համապատասխան զինվորական կոմիսարիատ ներկայացնելու իրավասություն չունի: Այսինքն, ՆԳՆ ոստիկանությունը չի կարող քաղաքացուն արգելանքի վերցնել և ներկայացնել զորակոչի գործընթացին: Մարդու իրավունքների պաշտպանը հերթական զորակոչեր հայտարարելու մասին ՀՀ կառավարության որոշումների նախագծերի շրջանակում բազմիցս անդրադարձել է այս հարցին' նշելով, որ ՆԳՆ ոստիկանությունը կարող է միայն հորդորել քաղաքացուն ներկայանալ զինկոմիսարիատ: Այս կապւսկցությամբ անհրաժեշտ է նկատի ունենալ որ քանի դեռ հայտարարված զորակոչը չի ավարտվել և անձը չի խուսափել զորակոչից' նրա նկատմամբ իրավական ներգործության (այդ թվում' քրեաիրավական կամ հարկադրանքի այլ մեխանիզմների գործադրման) միջոցներ չեն կարող կիրառվել, քանի որ առկա չէ հանցագործության դեպքը: Անձը կարող է (ենթադրաբար) համարվել զորակոչից խուսափած այն ժամանակ, երբ զորակոչն ավարտվել է, և նա չի զորակոչվել:
Բացի այդ, նախագծային նախատեսվող լուծումը զինկոմիսարիատներն ազատությունից զրկման վայրերի վերածելու ռիսկեր է պարունակում, ինչը ևս չի կարող համարվել ընդունելի: Դրա հետ մեկտեղ, հարց է առաջւսնում' Ռազմական ոստիկանությունն ո°ր վարույթի շրջանակում է անձին հայտնաբերելուն, պարտավորեցնելուն և զինկոմիսարիատ ներկայացնելուն ուղղված գործողություններ իրականացնելու:
Կարծում ենք, որ նւսխագծային նման մոտեցմամբ առաջնորդվելը մարդու իրավունքների սյաշտպանության տեսանկյունից խիստ խնդրահարույց է և չի բխում իրավական պետության ընդհանուր սկզբունքներից: Կարևոր է նկատի ունենալ, որ հանրային իշխանության իրականացումը նախևառաջ սահմանափակվում է իրավական պետության գաղափարից բխող համաչափության ընդհանուր սկզբունքով: Այս սկզբունքը հանդիսանում է ընդհանրապես իրավաբանական պատասխանատվության կարևորագույն սկզբունքներից մեկը: Սահմանադրական դատարանն իր որոշմամբ նշել է, որ « (...) օրենսդիրը, իրացնելով իրավունքների և ազատությունների սահմանափակումներ նախատեսելու իր իրավասությունը, պետք է այնպիսի համամասնությամբ դա կատարի, որ ընտրված սահմանափակումը համահունչ լինի ՀՀ Սահմանադրության 78-րդ հոդվածով նախատեսված համաչափության սկզբունքին, այն է' հիմնական իրավունքների և ազատությունների սահմանափակման համար ընւրրված միջոցները պետք է պիտանի և անհրաժեշտ լինեն Սահմանադրությամբ սահմանված նպատակին հասնելու համար (...):»:
Բ.Բացի վերոնշյայից, Նախագծով լրացվող 11.2-րդ հոդվածի 1-ին մասի 2-րդ կետով նախատեսվում է, որ Ռազմական ոստիկանությունն (...) իրավունք ունի օրենքով սահմանված կարգով համապատասխան գործողություններ կատարելու:
Անդրադառնալով նախագծային լուծումներով նախատեսված քննարկվող դրույթի որոշակիությանը՝ հարկ է նշել, որ ՀՀ Սահմանադրության 79-րդ հոդվածով ամրագրված իրավական որոշակիության սկգբունքից բխում է, որ հիմնական իրավունքները և ազատությունները սահմանափակելիս օրենքները պետք է սահմանեն այդ սահմանափակումների հիմքերը և ծավալը, լինեն բավարար չափով որոշակի, որպեսզի այդ իրավունքների և ազատությունների կրողները և հւսսցեատերերն ի վիճակի լինեն դրսևորելու համապատասխան վարքագիծ:
ՀՀ Սահմանադրակւսն դատարանն իր հերթին բացահայտել է իրավական որոշակիության սկզբունքի բովանդակությունը՝ հաշվի առնելով մարդու իրավունքների և ազատությունների երաշխավորման միջազգային չափանիշները:
Սահմանադրական դատարանն իր իրավական դիրքորոշումներում արձանագրել է.
· Իրավական պետության սկզբունքը, ի թիվս այլնի, պահանջում է նան իրավական օրենքի առկայություն: Վերջինս պետք է լինի բավականաչափ մատչելի՝ իրավունքի սուբյեկտները պետք է համապատասխան հանգամանքներում հնարավորություն ունենան կողմնորոշվելու՝ թե տվյալ դեպքում ինչ իրավական նորմեր են կիրառվում:
· Իրավական որոշակիության սկզբունքն անհրաժեշտ է, որպեսզի համապատասխան հարաբերությունների մասնակիցները ողջամիտ սահմաններում ի վիճակի լինեն կանխատեսել իրենց վարքագծի հետևանքները և վստահ լինեն ինչպես իրենց պաշտոնապես ճանաչված կարգւսվիճակի անփոփոխելիության, այնպես էլ ձեռք բերված իրավունքների և պարտավորությունների հարցում:
· Իրավական որոշակիության սկզբունքը, լինելով իրավական պետության հիմնարար սկզբունքներից մեկը, ենթադրում է նաև, որ իրավահարաբերությունների բոլոր սուբյեկտների, այգ թվում՝ իշխանության կրողի գործողությունները պետք է լինեն կանխատեսելի ու իրավաչափ:
· Իրավական որոշակիության ապահովման տեսանկյունից օրենսդրության մեջ օգտագործվող հասկացությունները պետք է լինեն հստակ, որոշւսկի և չհանգեցնեն տարաբնույթ մեկնաբանությունների կամ շփոթության:
Վերոգրյալի հաշվառմամբ պարզ չէ, թե ի՞նչ է իրենից ենթադրում «օրենքով սահմանված կարգով համապատասխան գործողություններ կատարելը», և ո՞ր օրենքի կամ ինչպիսի՞ գործողությունների մասին է խոսքը:
Ուստի՝ վերոգրյալ դիրքորոշումների հաշվառմամբ՝ անհրաժեշտ է վերանայել նախագծային կարգավորումները:
	Ընդունվել է
Նախագծի 4-րդ հոդվածը հանվել է:


	8. Վարչապետի աշխատակազմի պետաիրավական վարչություն

	I. «Ռազմական ոստիկանության մասին» օրենքում լրացումներ և փոփոխություն կատարելու մասին» օրենքի նախագծի՝
1. 4-րդ հոդվածով առաջարկվում է սահմանել ռազմական ոստիկանության լիազորությունները զինապարտ քաղաքացիներին զինվորական հաշվառման վերցնելու, պարտադիր զինվորական ծառայության կամ զորահավաքային զինվորական ծառայության զորակոչելու կամ պահեստազորային պատրաստության միջոցառումներին ներգրավելու  գործընթացում: Հարկ է նկատել, որ.
1) լրացվող հոդվածի 1-ին մասի 1-ին կետով ռազմական ոստիկանությանը վերապահվում է քաղաքացիներին զինվորական կոմիսարիատ ներկայանալու ծանուցագրերի հանձնման իրավասություն: Մինչդեռ, «Զինվորական ծառայության և զինծառայողի կարգավիճակի մասին» օրենքի 59-րդ հոդվածի 6-րդ մասի և 20-րդ հոդվածի 4-րդ մասի համադրության արդյունքում պարզ է դառնում, որ քաղաքացիներին ծանուցագրերը տրամադրվում են զինվորական կոմիսարիատի կողմից:

Նույն հոդվածի 1-ին մասի 2-րդ կետով ռազմական ոստիկանությանը վերապահվում է զինվորական կոմիսարիատ կամ առողջական վիճակի հետազոտում կամ բժշկական փորձաքննություն իրականացնող մարմին չներկայացած զորակոչիկներին հայտնաբերելու, պարտավորեցնելու և համապատասխան զինվորական կոմիսարիատ ներկայացնելու, պարտադիր զինվորական կամ զորահավաքային զորակոչից կամ պահեստազորային պատրաստության միջոցառումներից խուսափող անձանց վերաբերյալ տեղեկություններ ստանալու և օրենքով սահմանված կարգով համապատասխան գործողություններ կատարելու իրավունք: Մինչդեռ, նշված լիազորությունների իրականացման կառուցակարգերը պարզ չեն: Օրինակ, որոշակիացման կարիք ունի բժշկական փորձաքննություն իրականացնող մարմին չներկայացած զորակոչիկներին պարտավորեցնելու իրավասությունը, մասնավորապես, թե վերջինս գործողությունների ինչ շրջանակ է ներառելու: Նույն կերպ, որոշակիացման կարիք ունի նաև «օրենքով սահմանված կարգով համապատասխան գործողություններ կատարելու» իրավասությունը և այլն:

	Ընդունվել է
Նախագծի 4-րդ հոդվածը հանվել է:


	II. «Հայաստանի Հանրապետության քրեական օրենսգրքում փոփոխություն կատարելու մասին» օրենքի նախագծի՝  
2. 1-ին հոդվածով առաջարկվում է լրամշակել վարժական հավաքից խուսափելու դրսևորման եղանակներն այն հիմնավորմամբ, որ «վարժական հավաքին ներգրավվելուց հրաժարվելու դեպքերի օրենսդրորեն ամրագրված չլինելու պատճառով շատ դեպքերում հնարավոր չի լինում ամբողջական որակում տալ քաղաքացու կողմից վարժական հավաքին չներգրավվելու հանգամանքին»: Մինչդեռ, ըստ էության, համանման արարքի՝ պարտադիր զինվորական կամ այլընտրանքային ծառայության հայտարարված զորակոչից խուսափելու համար պատասխանատվություն սահմանող Քրեական օրենսգրքի 461-րդ հոդվածում նման փոփոխություն չի կատարվում, ինչը ծանրակշիռ հիմնավորման կարիք ունի: Օրինակ, պարզ չի դառնում՝ արդյոք առողջական վիճակի հետազոտում և բժշկական փորձաքննություն չանցնելը դիտարկվելու է որպես պարտադիր զինվորական ծառայությունից խուսափել, թե ոչ և այլն: 
3. Նախագծով առաջարկվում է խստացնել վարժական հավաքից խուսափելու համար նախատեսված տուգանքի չափը՝ սահմանելով հանցանք կատարած անձի ամսական եկամտի տասնապատիկից երեսնապատիկի չափով տուգանք: Մինչդեռ, անհրաժեշտ է նկատի ունենալ, որ 31.03.2025 թվականի Պետաիրավական նախարարական կոմիտեի նիստին հավանության է արժանացել Արդադարադատության նախարարության կողմից ներայացված օրենսդրական փոփոխությունների նախագիծ, որով նշված արարքի համար տուգանքի սահմանաչափը նախատեսվում է հանցանք կատարած անձի ամսական եկամտի տասնհինգապատիկից երեսնապատիկը:
	Ընդունվել է ի գիտություն
Նախագիծը մշակվել է պրակտիկ գործընթացի վերլուծության արդյունքում, որպիսի խնդիր առկա չէ պարտադիր զինվորական ծառայության զորակոչից խուսափելու պարագայում: Զորակոչին չներկայացած անձանց մասով զինկոմիսարիատի գործողությունները նախատեսված են ՀՀ կառավարության 04.10.2018թ. N 1132-Ն որոշման 1-ին հավելվածի 37-րդ կետում:
Ընդունվել է

Սանկցիան ձևակերպվել է նախարարական կոմիտեում քննարկման արդյունքներով որոշված ձևով:



	9. Վարչապետի աշխատակազմի իրավաբանական վարչություն

	01.04.2025թ.

	
	N 02/10.36/10605-2025

	1. «ՀՀ քրեական օրենսգրքում փոփոխություն կատարելու մասին» ՀՀ օրենքի նախագծի լրացվող 462-րդ հոդվածի 3-րդ մասով առաջարկվում է սահմանել, որ հանցանք կատարած անձն ազատվում է քրեական պատասխանատվությունից, եթե կամովին ներկայացել է  և ներգրավվել է վարժական հավաքին: Գտնում ենք, որ առաջարկվող դրույթը խնդրահարույց է՝ հաշվի առնելով, որ կարող է ստեղծվել մի իրավիճակ, որ վարժական հավաքին կանչվող անձը շահագրգռված չլինի ծանուցումը ստանալուց հետո պատշաճ կարգով մասնակցել վարժական հավաքին և հավաքին ներկայանա միայն քրեական գործի հարուցումից հետո՝ պատժից խուսափելու նպատակով:
	Ընդունվել է ի գիտություն
Տարվա ընթացքում կազմակերպվում են մի քանի վարժական հավաքներ, գործընթացի շրջանակներում առաջնային է քաղաքացու ներգրավումը վարժական հավաքին: Հայտարարված և կանչված վարժական հավաքից խուսափելու հիմքով քրեական վարույթ հարուցվելուց հետո քաղաքացուն հաջորդ հայտարարված վարժական հավաքին ներգրավվելու դեպքում քրեական վարույթի կարճումը Պաշտպանության նախարարության համար խնդրահարույց չէ: Նույնական կարգավորում է առկա նաև ՀՀ քրեական օրենսգրքի 461-րդ հոդվածի 4-րդ մասում:

	2. Ռազմական ոստիկանության մասին» ՀՀ օրենքի նախագծի (այսուհետ` Նախագիծ) լրացվող նոր 11.2 հոդվածի 1-ին մասի 1-ին կետով սահմանվում է, որ  ռազմական  ոստիկանությունը իրավունք ունի քաղաքացիներին հանձնել զինվորական կոմիսարիատ ներկայանալու ծանուցագրեր: Գտնում ենք, որ ներկայացված առաջարկությունը խնդրահարույց է, քանի որ, նախ՝ «Զինվորական ծառայության և զինծառայողի կարգավիճակի մասին» ՀՀ օրենքով այդ գործառույթը արդեն իսկ վերապահված է զինվորական կոմիսարիատներին, բացի այդ, այն  ռազմական ոստիկանության կարգավիճակին ոչ բնորոշ գործառույթ է:
	Ընդունվել է
Նախագծի 4-րդ հոդվածը հանվել է:


	3. Նախագծի լրացվող նոր 11.2 հոդվածի 1-ին մասի 2-րդ կետով առաջարկվում է նախատեսել, որ  ռազմական ոստիկանությունը զինվորական կոմիսարիատ կամ առողջական վիճակի հետազոտում կամ բժշկական փորձաքննություն իրականացնող մարմին չներկայացած զորակոչիկներին հայտնաբերելու, պարտավորեցնելու և համապատասխան զինվորական կոմիսարիատ ներկայացնելու, պարտադիր զինվորական կամ զորահավաքային զորակոչից կամ պահեստազորային պատրաստության միջոցառումներից խուսափող անձանց վերաբերյալ տեղեկություններ ստանալու և օրենքով սահմանված կարգով համապատասխան գործողություններ կատարելու իրավունք ունի: 
Հստակեցման անհրաժեշտություն ունի ռազմական ոստիկանությանը այդ լիազորությունների վերապահումը այն պարագայում, որ վերապահվող լիազորությունների շրջանակում վերջինս չունի ինքնուրույնաբար օպերատիվ-հետախուզական միջոցառումներ անցկացնելու լիազորություն: Ինքնուրույնաբար օպերատիվ-հետախուզական միջոցառումներ անցկացնելու լիազորություն ռազմական ոստիկանությանը վերապահված է բացառապես Օրենքի 8-րդ հոդվածի 3-րդ մասով, որն էլ վերաբերում է զինծառայողների կողմից նախապատրաստվող կամ կատարվող հանցագործությունների  կանխմանը և խափանմանը:
	Ընդունվել է
Նախագծի 4-րդ հոդվածը հանվել է:


	10. Վարչապետի աշխատակազմի միջազգային իրավական հարցերով ներկայացուցչի գրասենյակ
	01.04.2025թ.

	
	N 02/10.36/10605-2025

	«Հայաստանի Հանրապետության քրեական օրենսգրքում փոփոխություն կատարելու մասին» և «Ռազմական ոստիկանության մասին» օրենքում լրացումներ և փոփոխություններ կատարելու մասին» ՀՀ օրենքների նախագծերի վերաբերյալ հայտնում ենք հետևյալը.

«Ռազմական ոստիկանության մասին» օրենքում (այսուհետ՝ Օրենք) լրացումներ և փոփոխություններ կատարելու մասին» ՀՀ օրենքների նախագծով (այսուհետ՝ Նախագիծ) նախատեսվում է Օրենքի 4-րդ հոդվածի 1-ին մասում ավելացնել 6-րդ կետ, որով ոստիկանությունն ապահովում է զինվորական կոմիսարիատներին աջակցությունը զինապարտ քաղաքացիներին զինվորական հաշվառման վերցնելու, պարտադիր զինվորական ծառայության կամ զորահավաքային զինվորական ծառայության զորակոչելու կամ պահեստազորային պատրաստության միջոցառումներին ներգրավելու գործընթացում:

Միաժամանակ Նախագծով նախատեսվում է Օրենքում նոր 11.2 հոդվածի լրացում, համաձայն որի՝

1. Ռազմական ոստիկանությունը զինապարտ քաղաքացիներին զինվորական հաշվառման վերցնելու, պարտադիր զինվորական ծառայության կամ զորահավաքային զինվորական ծառայության զորակոչելու կամ պահեստազորային պատրաստության միջոցառումներին ներգրավելու գործընթացում իրավունք ունի՝

1) քաղաքացիներին զինվորական կոմիսարիատ ներկայանալու ծանուցագրերի հանձնումը.

2) զինվորական կոմիսարիատ կամ առողջական վիճակի հետազոտում կամ բժշկական փորձաքննություն իրականացնող մարմին չներկայացած զորակոչիկներին հայտնաբերելու, պարտավորեցնելու և համապատասխան զինվորական կոմիսարիատ ներկայացնելու, պարտադիր զինվորական կամ զորահավաքային զորակոչից կամ պահեստազորային պատրաստության միջոցառումներից խուսափող անձանց վերաբերյալ տեղեկություններ ստանալու և օրենքով սահմանված կարգով համապատասխան գործողություններ կատարելու: 
Անհրաժեշտ է անդրադառնալ նաև «Զինվորական ծառայության և զինծառայողի կարգավիճակի մասին» օրենքի 20-րդ հոդվածին, որի համաձայն' պարտադիր զինվորական ծառայության զորակոչին քաղաքացու ներկայությունն ապահովելու նպատակով համապատասխան զինվորական կոմիսարիատն է քաղաքացուն փաստաթղթային կամ էլեկտրոնային եղանակով ծանուցում' զինվորական կոմիսարիատ ներկայանալու պարտավորության մասին' ծանուցման մեջ նշելով զինվորական կոմիսարիատ ներկայանալու ժամկետը:

Համադրելով վերը նշված նախատեսվող փոփոխությունները գործող օրենսդրության կարգավորումների հետ՝ առնվազն իրավական որոշակիության տեսանկյունից խնդրահարույց է քաղաքացիներին զինվորական կոմիսարիատ ներկայանալու ծանուցագրերի հանձնումը ռազմական ոստիկանությանը վերապահելն այնպիսի պայմաններում, երբ ծանուցումն իրականացվում է զինվորական կոմիսարիատների կողմից հստակ սահմանված եղանակներով: Կարգավորումը լրացուցիչ հիմնավորման կարիք ունի ծանուցման և ծանուցագրերի հանձնման տարբերությունների մասով, քանի որ ներկայացված կարգավորումների համատեքստում ռազմական ոստիկանությունը ոչ թե աջակցելու է զինվորական կոմիսարիատներին, ինչպես նախատեսված է Նախագծով (Օրենքի 4-րդ հոդվածի 1-ին մասի 6-րդ կետ) այլ, ըստ էության, կատարելու է վերջինիս վերապահված գործառույթը: Անհրաժեշտ է օրենսդրական դրույթով հստակ ամրագրել, թե որ փուլում է ռազմական ոստիկանությունը ներգրավվելու գործընթացին և հանձնելու ծանուցագրեր: Բացի այդ, ոչ միայն Նախագծից, այլև վերջինիս կից ներկայացված հիմնավորումից պարզ չէ՝ ռազմական ոստիկանությանը նման բնույթի գործառույթ վերապահելու անհրաժեշտությունը:
Միաժամանակ, Օրենքի 11.2-րդ հոդվածի 1-ին մասի 2-րդ կետով նախատեսվող գործառույթները, այն է՝ զինվորական կոմիսարիատ կամ առողջական վիճակի հետազոտում կամ բժշկական փորձաքննություն իրականացնող մարմին չներկայացած զորակոչիկներին հայտնաբերելը, պարտավորեցնելը և համապատասխան զինվորական կոմիսարիատ ներկայացնելը, պարտադիր զինվորական կամ զորահավաքային զորակոչից կամ պահեստազորային պատրաստության միջոցառումներից խուսափող անձանց վերաբերյալ տեղեկություններ ստանալը և օրենքով սահմանված կարգով համապատասխան գործողություններ կատարելը. կանխատեսելի չեն և կարգավորումը հնարավորություն չի տալիս հասկանալու այդ գործառույթները կատարելու եղանակները և ձեռնարկվող միջոցառումները, հատկապես պարզ չէ՝ որ օրենքով ինչպիսի կարգ է սահմանվել, և ինչ են իրենցից ենթադրում համապատասխան գործողությունները:
Հարկ է նկատի ունենալ, որ ներպետական օրենսդրությամբ (ՀՀ Սահմանադրություն, «Նորմատիվ իրավական ակտերի մասին» ՀՀ օրենք), ինչպես նաև Մարդու իրավունքների և հիմնարար ազատությունների պաշտպանության մասին կոնվենցիայով (այսուհետ՝ Կոնվենցիա) ամրագրված են իրավունքի գերակայության և կանխատեսելիության սկզբունքները: Կոնվենցիան կոչված է նպաստելու անդամ պետություններում իրավունքի գերակայության՝ որպես ժողովրդավարական հասարակության հիմնական սկզբունքներից մեկի ամրապնդմանը: Իրավունքի գերակայության անբաժան մասն է կազմում իրավունքի որոշակիությունը, որը ենթադրում է ոչ միայն օրենքի դրույթների հստակություն, այլև այդ դրույթների և դրանց հետևանքների կանխատեսելիություն։

Մարդու իրավունքների եվրոպական դատարանը (այսուհետ՝ Եվրոպական դատարան) բազմիցս անդրադարձել է որոշակիության և կանխատեսելիության սկզբունքներին արձանագրելով հետևյալը՝

1. օրենսդրական հիմքը պետք է հասանելի լինի
 հանրության համար. սա նշանակում է, որ յուրաքանչյուր քաղաքացի պետք է հնարավորություն ունենա ինքնուրույն կամ իրավական ոլորտի մասնագետի օգնությամբ «կարդալու» և «հասկանալու» օրենսդրական կիրառելի դրույթները.

2. օրենսդրական հիմքը պետք է կանխատեսելի լինի. օրենքը Կոնվենցիայի 8-րդ հոդվածի իմաստով «օրենք» համարվելու համար պետք է նաև բավարարի օրենքին ներկայացվող կանխատեսելիության պահանջը: Եվրոպական դատարանն իր մի շարք գործերով վճիռներում արձանագրել է, որ ներպետական օրենսդրության հստակության աստիճանը մեծապես կախված է դրա գործողության և թիրախավորված անձանց շրջանակից
: Գործերից մեկով Եվրոպական դատարանը նաև ամրագրեց, որ հետևանքների կանխատեսելիության ըմբռնման հարցում անձը կարող է դիմել նաև համապատասխան մասնագետի օգնությանը
: Այլ կերպ ասած, օրենքի կանխատեսելիությունը ենթադրում է, որ դրա դրույթները պետք է այն աստիճան հստակ և պարզ ձևակերպված լինեն, որպեսզի անձինք ինքնուրույն կամ համապատասխան մասնագետի օգնությամբ կարողանան հստակ կանխատեսել դրանց նշանակությունն ու կիրառման շրջանակները, ինչն էլ իր հերթին վերջիններիս հնարավորություն կտա համապատասխանաբար կարգավորել իրենց վարքագիծը
: Անձի համար, անհրաժեշտության դեպքում համապատասխան մասնագետի օգնությամբ, պետք է պարզ և հստակ լինի թե կոնկրետ հանգամանքների առկայության դեպքում իր վարքագիծը ինչ հետևանքներ կարող է առաջացնել:

Վենետիկի հանձնաժողովը ևս իրավական որոշակիությանը և կանխատեսելիությանն անդրադառնալիս ընդծել է օրենքի ճշգրիտ և հստակ ձևակերպելու կարևորությունը՝ նկատի ունենալով անհրաժեշտությունը՝ անձանց հնարավորություն տալու համապատասխանեցնելու իրենց վարքագիծը օրենքի դրույթներին
:

Ուստի, հաշվի առնելով վերոգրյալը՝ առաջարկում ենք վերանայել նախատեսվող փոփոխությունները կամ բավարար չափով հիմնավորել այդօրինակ ձևակերպումները:
	Ընդունվել է
Նախագծի 4-րդ հոդվածը հանվել է:



� Հասանելիությունը միշտ չի ենթադրում գրավոր ամրագրում, Sunday Times v. United Kingdom, application no.�HYPERLINK "https://hudoc.echr.coe.int/eng" \l "{%22appno%22:[%226538/74%22]}" \t "_blank"�6538/74�, judgment of 26 April 1979:


� Տե՛ս Sunday Times v. United Kingdom, application no.�HYPERLINK "https://hudoc.echr.coe.int/eng" \l "{%22appno%22:[%226538/74%22]}" \t "_blank"�6538/74�, judgment of 26 April 1979:


� Տե՛ս Groppera Radio AG and Others v. Switzerland, application no. �HYPERLINK "https://hudoc.echr.coe.int/eng" \l "{%22appno%22:[%2210890/84%22]}" \t "_blank"�10890/84�, judgment of 28 March 1990:


� Տե՛ս Landvreugd v. the Netherlands, application no. �HYPERLINK "https://hudoc.echr.coe.int/eng" \l "{%22appno%22:[%2237331/97%22]}" \t "_blank"�37331/97�, judgment of 4 June 2002:


� Որոշակիության և կանխատեսելիության սկզբունքներին մանրամասն անդրադարձ է կատարվել է նաև հետևյալ վճիռներում՝


Baranowski v. Poland, application no. �HYPERLINK "https://hudoc.echr.coe.int/eng" \l "{%22appno%22:[%2228358/95%22]}" \t "_blank"�28358/95�, judgment of 28 March 2000:


Beian v. Romania application no. �HYPERLINK "https://hudoc.echr.coe.int/eng" \l "{%22appno%22:[%2230658/05%22]}" \t "_blank"�30658/05�, judgment of 06 March 2008:








